
Jeu mon sur cuolm

Sfraccaus a funs en letg sc' in toc murdiu,
jeu sai, tgi dess per mei aune dus centims?
Gia sund' jeu ussa rugalaus cun Diu
e dun cumiau a mes pli cars intims.

Sper mei sclareschan duas schi bialas glischs.
S' alzond ensi las dattan traso is

cun mauns a Diu e cun fervents giavischs.
„O Segner, Segner, arv'il Paradis!"

Da niiez las glischs il Segner vid la crusch
dat ina car' egliada neu sin mei
e di carin cun vusch ch.' ins auda strusch:
„In pign mument! Jeu vegn, jeu vegn per teil"

Las glischs ein arsas, vesas, tochen dem!
Ils dus lamegls aune cuan en burniu,
e misterius sesaulz' egl ault il fém.
In buf anetg! E gia ei tut svaniu!

Il stgir mi carg' il cor, ch' el seretegn.
Con mal! Con mal! O dolorusa sort!
Gia aud'jeu pass da bass: la vegn, la vegn,
la criua, nauscha, freida, freida mort!

Cun maun de glatsch la tschaff e meina mei.
Nus mein a spass atras il stgir, il stgir.
Ei va snavurs da tgau entochen pei!
„Sa nu pomai, che quel vegn a finir ?"

Sc' in siet sesarv'il grond e ner portai:
Cheu dat grondius sulegl, bellezia dis!
En aur e flurs tarlischa ina val:
„0 stei! Pilver, cheu ei il sogn Parvis!

Sur Gion Batt. Sialm

